k wiln ook up pensioen

‘k zien oe dan ze warme wafels consumeern

kerngezoend

‘k zien oe dan ze deur de wienkelstroatn flaneern

met elk neen noend

nog nie lange geleen de fiftieg gepasseerd
nog zo bitter joenk

en toch ollemale ol gepensioneerd

‘k wiln ook up pensioen

‘k wiln ook up pensioen goan   (3 x)
‘k zien oe dan ze oltn’nt mo city triptjes doen

Oltn’t meer en meer
‘k zien ze van ’t zuden nor uus komn, rood lik ne pioen
En dat doe mien zeer
Z’en ol den tied nu , ze zien noois mi upgejaagd

lik ik en gie

En da’s e twodde die verschriklijk an mien knaagt

‘k wiln ook up pensioen

‘k wiln ook up pensioen goan   (3 x)

Ik gon mien zeker nie verveeln

‘k gon olle daagn petanque speeln

Desnoods gon’k seuln tomaten peeln

Of maakn ik puzzels van kameeln

Of ‘k zetn mien nof vul met prieeln

Of gonk in e vintekoor gon kweeln

Of ‘k gon leern surfn en chatn en meeln

Of heel uus uus tien keers herdweeln
In’t bedrief woar dan’k ik werkn ol twientieg joar
Is olles ok

Voer e faillissement is ’t er doar jammer genoeg gin gevoar

En ik zitn doarmee

Want ‘k zoen ik indlijks geern ne goeden anddruk kriegn

Heel binnenkort

‘k wiln up pensioen goan, k kun d’er echt niet mi van zwiegn

‘k wiln ook up pensioen

‘k wiln ook up pensioen goan   (3 x)

Desnoods gonk dagelijks steenbrokn sloan
of brievn schrieven met ne Brazilioan

en achter de kleenjoens no ’t schole goan

voe heel de stroate biefstik broan

En me korwaagn vul me eerde loan

Te voete weg en were no stoan
In de zee gon zwemn en pootjeboadn

Ik gon wel weten wa gedoan

